
MAKTABGA 
TAYYORLOV GURUHI 
TARBIYALANUVCHILARIDA 
SAVOL BERISH 
MALAKALARINI 
SHAKLLANTIRISH
Erhanova Nasiba Absayitovna
Maktabgacha taʼlim tashkilotlari direktor va mutaxassislarini
qayta tayyorlash va malakasini oshirish instituti doktoranti

Annotatsiya: Zamonaviy ta’lim tizimida bolalarning bilish faoliyatini rivojlantirish, ularda mustaqil fikrlash, tahlil qilish 
va muammolarni hal etish qobiliyatlarini shakllantirish ustuvor yo‘nalishlardan biri hisoblanadi. Ushbu jarayonda savol 
berish malakalari alohida ahamiyat kasb etadi. Savol berish nafaqat ma’lumot olish vositasi, balki tafakkurni rivojlanti-
rish, bilimlarni chuqurlashtirish hamda atrof-muhitni anglashning muhim mexanizmi hisoblanadi. Bola uchun savol berish 
qobiliyati ijtimoiy jihatdan qimmatli faoliyat sifatida baholanadi. Mazkur maqolada bolalarda savol berish malakalarining 
kognitiv va kommunikativ rivojlanishdagi o‘rni tahlil qilinadi.

Kalit so‘zlar: tahlil, qobiliyat, savollar zanjiri, kogerent nutq, kognitiv rivojlanish, assotsiatsiya, kommunikatsiya, repro-
duktiv faoliyat, senzitiv davr.
Abstract: In the modern education system, the development of children’s cognitive activity and the formation of their 
abilities for independent thinking, analysis, and problem-solving are among the priority objectives. In this process, ques-
tioning skills play a particularly important role. Asking questions is not only a means of obtaining information, but also a 
key mechanism for developing thinking, deepening knowledge, and understanding the surrounding world. For a child, 
the ability to ask questions is regarded as a socially valuable activity. This article analyzes the role of questioning skills in 
children’s cognitive and communicative development.

Key words: analysis, ability, chain of questions, coherent speech, cognitive development, association, communication, 
reproductive activity, sensitive period.
Аннотация: В современной системе образования развитие познавательной активности детей, формирование у 
них способности к самостоятельному мышлению, анализу и решению проблем является одним из приоритетных 
направлений. В данном процессе особое значение имеют навыки задавания вопросов. Умение задавать вопросы 
выступает не только средством получения информации, но и важным механизмом развития мышления, углу-
бления знаний и осмысления окружающего мира. Для ребенка способность задавать вопросы рассматривается 
как социально значимая деятельность. В статье анализируется роль навыков постановки вопросов в когнитивном 
и коммуникативном развитии детей.

Ключевые слова: анализ, способность, цепочка вопросов, когерентная речь, когнитивное развитие, ассоциация, 
коммуникация, репродуктивная деятельность, сензитивный период.

KIRISH
Maktabgacha taʼlim tashkilotlarining tayyorlov guruhi (6–7 yoshdagi bolalar) maktab taʼlimiga oʻtish oldidagi 

muhim bosqich bo‘lib, ushbu davrda shakllangan ko‘nikmalar keyingi o‘quv muvaffaqiyatining asosini tashkil 
etadi. Savol berish malakalari esa ana shu asosiy ko‘nikmalar qatorida yetakchi o‘rinlardan birini egallaydi.

Savol berish malakalarini shakllantirish bolalarni hayotga tayyorlash, ularga bilim olish, atrof-olamni 
anglash hamda muammolarni hal qilish uchun zarur bo‘lgan eng muhim vositani taqdim etadi. Bu jarayon 
pedagog tomonidan kompetensiyaviy yondashuv asosida taʼlim jarayonini tashkil etish orqali amalga oshiriladi. 
Savol berish malakalari nafaqat maktabga tayyorgarlikning, balki insonning intellektual va ijodiy salohiyatini 
ro‘yobga chiqarishning ham muhim omilidir.

“Savol ber – bilim ol, bilim ol – rivojlan, rivojlan – muvaffaq bo‘l” formulasi tayyorlov guruhida savol berish 
malakalarini shakllantirish ishining asosiy maqsadini ifodalaydi.

MAVZUGA OID ADABIYOTLAR SHARHI
L.S. Vigotskiy, A.V. Zaporojes, D.B. Elkonin, N.N. Poddyakov kabi yetakchi olimlarning tadqiqotlari shuni 

ko‘rsatadiki, maktabga tayyorlik davri bolalarning intellektual rivojlanishi uchun senzitiv (eng qulay) davr hisobla-
nadi. Aynan shu bosqichda bolalarda bilishga intilish, yangilikka ochiqlik va qiziquvchanlik eng yuqori darajada 
namoyon bo‘ladi.

Yurtimiz olimlaridan F.R. Qodirova va D.R. Babayevalarning bolalar nutqini rivojlantirish bo‘yicha ilmiy tad
qiqotlarida ham kommunikativ faollikning muhim shartlari yoritilgan. Tadqiqotlarda bolalar savollarining rivojla-
nish tendensiyalari, savollarning miqdor va sifat dinamikasi, ularning yo‘nalganligi va chuqurligi tahlil qilingan. 
Ushbu davrda savol berish malakalarini shakllantirish bolalarning tabiiy qobiliyatlarini maqsadli rivojlantirish va 
ularni maktab taʼlimi talablariga moslashtirishga xizmat qiladi.

TADQIQOT METODOLOGIYASI
Savol berish malakasi bolalarning atrof-olam haqida maʼlumot olish, notanish hodisalarni tushunish va 

muammoli vaziyatlarni hal etish maqsadida maqsadli, mazmunli hamda grammatik jihatdan to‘g‘ri savollar 
berish qobiliyatidir. Ushbu malaka quyidagi komponentlardan iborat:
•	 kognitiv komponent;
•	 lingvistik komponent;
•	 kommunikativ komponent;
•	 motivatsion komponent.

Tadqiqot davomida maktabgacha taʼlim tashkilotlarida olib borilayotgan nutq o‘stirish bo‘yicha frontal 
mashg‘ulotlar kuzatildi, tarbiyachilarning savol berish va bolalarni bog‘lanishli nutqqa o‘rgatishdagi metodik 
yondashuvlari tahlil qilindi. Shuningdek, savol berish malakalarini rivojlantirishda o‘yin metodlari, xususan, 
“Intervyu” o‘yini qo‘llanildi.

TAHLIL VA NATIJALAR
Amaliyot shuni ko‘rsatadiki, bolalar 3–4 yoshdan boshlab savol bera boshlaydilar, biroq maxsus rivojlanti-

ruvchi ish olib borilmasa, katta guruh yoshidagi bolalarda ham savollar ko‘pincha “nima?”, “qanday?”, “nega?” 
shaklida qolib ketadi. Bunda “savollar zanjiri” shakllanmaydi.

Savol berish malakalarini shakllantirish tafakkurning barcha turlarini faollashtiradi, diqqat, xotira va tasav-
vurni rivojlantiradi hamda muammoli vaziyatlarni ko‘ra bilish qobiliyatini kuchaytiradi.

Psixologik nuqtayi nazardan savollar quyidagi turlarga ajratiladi: oddiy, aniqlashtiruvchi, amaliy, baho
lovchi, ijodiy va talqin qiluvchi. Xarakteri va murakkabligiga ko‘ra esa savollar reproduktiv, bilishga yo‘naltirilgan 
va muammoli savollarga bo‘linadi.

Tadqiqot davomida “Intervyu” o‘yini savol berish malakalarini rivojlantirishda samarali metod sifatida 
namoyon bo‘ldi. Ushbu o‘yin orqali bolalarda bog‘lanishli nutq, muloqot madaniyati, mustaqil fikrlash va bilishga 
qiziqish rivojlandi.

XULOSA VA TAKLIFLAR
Xulosa qilib aytganda, savol berish qobiliyati kommunikativ muloqotning muhim tarkibiy qismi bo‘lib, 

bolalarning intellektual, nutqiy va ijtimoiy rivojlanishida muhim ahamiyatga ega. Savollar orqali bolalar nomaʼ
lumlikdan yangi bilimlarga yo‘naltiriladi va tanqidiy fikrlashning dastlabki bosqichlari shakllanadi.

Shu sababli maktabgacha taʼlim tashkilotlarida savol berish malakalarini tizimli va maqsadli shakllantirish 
keyingi taʼlim bosqichi uchun zarur taʼlimiy talab hisoblanadi. Tarbiyachilarga savol berishga undovchi o‘yin 
metodlaridan keng foydalanish, bolalarning qiziquvchanligini qo‘llab-quvvatlash va ularning savollariga ijobiy 
munosabat bildirish tavsiya etiladi.

Foydalanilgan adabiyotlar roʻyxati:
1.	 Баранова, Э.А. (2009). Особенности вопросительной активности дошкольников и младших школьников. 

Психологическая наука и образование psyedu.ru,  1(2),статья 3. URL:  https://psyjournals.ru/journals/psyedu/
archive/2009_n2/Baranova2 

2.	 Olenev S. V., Kameneva V. A., Rabkina N. V., Rumyantseva A. A. Modification of source text coherence in reproduc-
tive verbal reasoning activity of adolescents with altered cognitive status (on the material of retelling the listened text). 
Vestnik NSU. Series: Linguistics and Intercultural Communication, 2024, vol. 22, no. 3, pp. 34–45. DOI 10.25205/1818- 
7935-2024-22-3-34-45

3.	 Babayeva D.R. Nutq oʻstirish nazariyasi va metodikasi. Darslik. – T.: “Barkamol fayz media”, 2018. 
4.	 Erhanova N.A. Nutq oʻstirish // oʻquv qoʻllanma. – Toshkent, 2024. – “Evrika” NMU.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

